
 افغانستان کې  په کې جي بي
 (برخه یښتهڅلویو)

 

کرملین دا هیله درلوده چې په افغانستان کې به ددوی د لاسوهنو په غبرگون کې د لویدیځې نړۍ له پرېکنده غبرگون سره  

مخامخ شي، ان تر دې چې اندروپوف خو کي.جي.بي. ته وویل چې خپل غوږونه او سترگې دې د امریکا جنگي چمتوالي 

خاص  »ز. کال د جنورۍ له مــېـاشتې وروسته د  ۱۹۸۰لومړېو یعنی د  ته خلاصې ونیسي؛ خو کي.جي.بي ته له هماغو  

ونه رســېـدل چې د افغانستان د مســئــلې په هکله ئــې د لویدیځو هــېــوادونو په دریځ راپورامید بخښونکي    «اهمیت وړ

کې د نظر د وحدت پر نشتوالي ټینگار کاوۀ. د امریکا متحده ایالاتو ته د آلمان د سوسیال دیموکرات گوند په حکومت کې  

د   2د سفر په هکله بشپړ معلومات چې د هغــۀ هــېــواد د کونسلر یا صدراعظم شمید   1د فدرالي چارو د وزیر ایگون بار

نې په اثر تر سره شو، د شوروي د جاسوسۍ د یوې سرچینې له پلوه چې د فدرالي آلمان په دولتي کړېو کې نصب  ـغوښت

شوې وه تر لاسه شول. نوموړي جاسوس راپور ورکړ چې ایگون بار د امریکا په متحده ایالاتو کې د خپل لس ورځني  

 8سره چې  د سناتور ایدوارډ کینیډي   7او حقوقپوه پتیر ایډلمن  6، شولمن 5، کیسنجر   4، برژنسکي3سفر په ترڅ کې له بنسون 

ندیم او راز ساتونکی وو، وکتـل او د منځني ختیځ د وضعیت په هکله ددوی په نظریاتو پوه شو. ایگون بار د امریکا د  

د امریکا پر سیاسي، اقتصادي، او پوځي ځواک باندې د اعتماد    »متحده ایالاتو له لنډ سفر څخه دا انتباه تر لاسه کړه چې  

د امریکایانو پر نظر باندې لاسبری درلود.  لالهاندي، د پیاوړي    په دلیل درو عواملو د وضعیت په هکله  «د له لاسه تللو 

رهبر نــۀ درلودل او د شورویانو پر وړاندې د جگړې مخ په ودې وېـره. په افغانستان او ایران کې د رامنځته شویو پــېـښو  

 
د مصحح یادښت: ایگون بار د لویدیځ آلمان د سوسیالیست گوند د باندني سیاست او د وسلو مخکښ کار پوۀ او د لویدیځ آلمان د ولسي  ـ     1

 جرگې غړی.
 ز. کال پورې د لویدیځ آلمان صدر اعظم یا کونسلر   ۱۹۸۲تر  ۱۹۷۴هلموت شمید له ـ   2
 ژ  -ـ ونــۀ پــٻـژندل شو  3
 د مصحح یادښت لیک: ډاکټرزبیگنیو بریژینسکي، د ولسمشر کارتر د ملي امنیت سلاکار ـ   4
د مصحح یادښت: هنري . الف. کیسنجر د ولسمشرانو ریچارد. م. نیکسن او جرال ر. فورد په وختونو کې د ملي امنیت سلاکار او د باندنیو  ـ     5

 چارو وزیر.
ز. پورې : ډاکټر مارشال شولمن د سفارتي رسمي دریځ په لرو د امریکا د باندنیو چارو په وزارت    ۱۹۸۰تر    ۱۹۷۷د مصحح یادښت: له  ـ     6

 کې د شوروي په چارو کې ځانگړی سلاکار
 د مصحح یادښت : پیتر ایدلمن عیسوس د سناتور ایدوارد کیندي د ولسمشرۍ د کمپاین مشر ـ   7
امریکایي سناتور، له    «د ماساچوست د ایالت ډیموکرات   »ز. کال وروسته :  ایدوارډ م. کینیدي ۱۹۶۳د مصحح یادښت: له  ـ     8

ز. کال وروسته په ډیموکرات گوند کې یو مخکښ غړي، او د ولسمشر جان. ایف. کینیدي یوازٻنی ژوندی پاتې شوې  ۱۹۷۰
 ورور 

دغه احساس په امریکایانو کې پیاوړی کاوۀ.    ۍپر وړاندې د معقوله غبرگون په ښودلو کې د امریکا د حکومت د ناتوان

ایگون بار په امریکا کې د تر سره شویو خبرو له پایلو څخه دې نتیجې ته ورســېـد چې د امریکا اوسنی چلند په بنسټیز  

او د ولسمشر د مشاورینو په منځ    «د ولسمشرۍ په ټاکنو کې د کارتر ددویم ځل لپاره د ټاکل کــېــدو په ناروغې هیلې » ډول  

 کې د معاصرې نړۍ د کیلیدي ستونزو په هکله د یوۀ واحد لید لوري په نــۀ شتون کې خړوبــېــږي.  

ما او جیمي    »ایگون بار، برژینسکي یو ځان منونکي او له ځانه راضي سړی بولي. برژینسکي په تورو او باټو وویل چې  

پر شوروي اتحاد باندې د ناڅاپه برید د ».  د امریکا د ملي امنیت رئــیس د ایگون بار په خبره  «ئډېر ستر کار کړی د

نیشې په مستیو کې ډوب وو. ددې لپاره چې داسې نیشه ئــې له سره والوزوي، ایگون بار ورته وویل په بن کې    « داغـېـز 

گنگوسې وایي چې  شوروي اتحاد پر افغانستان باندې د برید د پرېکړې پر مهال په خپلو محاسباتو کې د لویدیځې نړۍ  

. برژینسکي په سړې ژبې و پوښتل : ئچمتووالی ئــې ورته نیولی د  ــۀمحتمله غبرگون په ځیرپه پام کې نیولی وو او ښ

د شوروي اتحاد او امریکا پر راتلونکو اړیکو باندې له لنډ مکث وروسته   «نو موږ ونــۀ شو کولی روسان غافلگیر کړو؟»

برژیسنکي خوله پرانیستله او وئـې ویل چې په افغانستان کې به د کړکیچ د اور لمنه له پینځو شپږو مـېـاشتو وروسته سړه  

که داسې وشي نو هغه مهال به د امریکا متحده ایالات په دغــۀ هــېـواد کې د یوۀ ناپـیـیـلي نظام توافق ته چمتو وي   »شي. 

برژینسکي په دې باور وو چې که تر هغــۀ    «خو په دې شرط چې شورویانو هلته کومه پوځي اډه نــۀ وي جوړه کړي.

مهاله له ایران سره د امریکا د متحده ایالاتو دعوی او شخړه حل شي نو دا به ممکنه وي چې ددویم سالت او نورو تړونونو  

تیا  په هکله خبرې اترې له سره پــېــل شي خو ټینگار ئــې وکړ چې دا  به هغه مهال شوني وي چې د لویدیځي نړۍ د پیاوړ

لپاره اړین تدابیر تر لاس لاندې نیول شوي وي. برژینسکي ددغو تدابیرو یوه بـــېـلگه په ناتو کې د امریکا د متحدینو، له 

تورکیې او پاکستان څخه د مادي او معنوي جدي ملاتړ یاد کړ. د امریکا د جمهور رئــیس د ملي امنیت سلاکار وړاندیز  

 ت او بن دې د ترکیې مسؤولیت په غاړه واخلي.   وکړ چې لندن دې د پاکستان مسؤولی

د شوروي اتحاد پروړاندې به بریدونه دوام    »د شوروي اتحاد پر وړاندې د امریکا د پالیسۍ په هکله برژینسکي وویل چې   

ومومي او شوروي باید پوه شي چې لویدیځه نړۍ د څه شي د هــېــرولو عادت نــۀ لري او نــۀ به کوم عمل بې سزا  

د امریکا د باندني سیاست د    »برژینسکي د چین له ولسي جمهوریت سره د امریکا د اړیکو په باب وویل چې :   «پرېـږدي.

  « موږ به چینایانو ته له وسلو پرته نور هر څه ورکړو.»  هغــۀ وویل :    «شطرنج په لوبډله کې به چین یوه فعاله دانه وي.

ته »کې وویل چې د امریکا د جمهوري ریاست د ملي امنیت مقام برژینسکي    ایگون بار، د برژینسکي د دریځ په جمعبندۍ

هــېــڅ شی نــۀ دي ورزده کړي. نوموړی د پخوا په شان له شوروي سره خپله رخه او سخه پالي او د شوروي اتحاد او  

   « امریکا د اړیکو په خړپړولو او نندارې ته د امریکا د قدرت او ځواک په ښودلو کې یوه شـېـبـه او یو امکان هم نــۀ سپموي.

«وینس»د ایگون بار په باور   
د رښتوني او معقول جوړجاړي پر بنسټ ولاړ د یوۀ متوازن او متداوم سیاست پلوی وو او    9

ینه کوله خو غوښتـل ئـې دغه ـوړاندوی  «د شوروي اتحاد پر وړاندې د اوږد مهالو ډغَـرَواو مخامتیا  »سره له دې چې وینس  

مخامتیا دې د یوۀ په ځیر جوړ شوي پروگرام په چوکاټ کې په داسې لفافې کې راتاو شي چې د امریکا د متحدینو د اندېښنې  

 
 ز. کال پورې د امریکا د باندنیو چارو وزیر۱۹۸۰تر  ۱۹۷۷د مصحح یادښت: سایروس وینس له ـ   9

ایگون بار ته شکایت وکړ چې   د یوۀ همسازه او متداوم باندني سیاست په    »وړ ونــۀ گرځي. وینس په څرگندو کلماتو 

چوکاټ کې د برژیسنکي د گډوډو اندودونو د راټولولو او د ملي امنیت د مشاور د اپورتونیستي یا د فرصت طلبو افکارو 

   «.په اوبو کې لاهو کــېــږي»ددۀ ټولې هڅې   «ې لپارهساتـنـپه پار د امریکا د باندني سیاست د عزت او آبرو د 

نوموړي، ایگون بار ته   « ته اړتیا لرو. موږ دویم سالت  »امریکا د اړیکو د ستونزو په هکله وویل چې  –وینس د شوروي 

ان د افغانستان د پــېـښې له    »وویل چې د سنا د مجلس له پلوه د تړون ردول ددۀ د افکارو زېـږنده کار وو او وئــې ویل  

رامنځته کــېــدلو مخکې دا په ډاگه شوې وه چې دا تړون به د سنا له مجلسه تــېــر نــۀ شي. څرگنده ده چې نوموړی تړون 

  »وینس وویل  «په اوسني وضعیت کې په پټو سترگو رد کــېــدۀ خو دا کار موږ ټول بــېــرته هماغـۀ پــېــل ټکي ته بیایي.

نې څخه د نوموړي تړون ایستل، په حقیقت کې د تړون د ژغورنې لامل شو. تأریخ به  ـد سنا د مجلس له بحث او کره کت

   «زما عمل تائــیـد کړي.

د امریکا د اړیکو په هکله ټینگار وکړ چې دی    وینس  د    »له اروپایي متحدینو سره  په هکله  د دیتانت د خوندي ساتلو 

اروپایانو ځانگړې لــېــوالتیا بیخي درک کوي نو له دې کبله دا سمه نــۀ ده چې د امریکا له ځینو پلانونو سره د اروپایانو  

له چینایانو سره د امریکا د اړیکو په باب وینس اړینه   «د مسکوت مخالفت په پار دې اروپایان تر انتقاد لاندې ونیول شي.

گڼله چې په دې هکله باید ټاکلی احتیاط او ځیر وښودل شي ځکه د پوځي مسایلو پر سر له بیجینگ سره ښکــېــلــېـدل  

وینس   کــېـدای شي خورا زیات خطرناک وي. ایگون بار د وینس له خبرو څخه په ټولیز ډول دې پایلې ته رســېـږي چې

 په رښتیا له شوروي اتحاد سره د دوه اړخیزو اړیکو او پوځي دیتانت په هکله اندېښمن وو.   

نوموړی د   کې  تـنـونې په ځانگړې ډول په زړۀ پورې بللې ځکه په دغو لیدنو کـله کیسینجر سره خپلې لیدنې کت  ایگون

نگ باور ته رســېـدلی وو چې  ـلوماسۍ سره آشنا کــېــدۀ او دغـۀ ټیـپـامریکا د باندنیو چارو د پخواني وزیر له شخصي دی

نجي چې له بیولوژیکي  دا پولندي الاصله امریکایي م  »کسینجر د امریکا د اوسنۍ ادارې په ځانگړې توگې د برژیسنکي  

پروړاندې خورا زیاته ظریفه ځیرکه لوبه پر مخ بیایي. ایگون بار په حقیقت کې    «اړخه ورته خوسا شوی بوین ښکارېـدۀ

د شوروي د برید د خبرې په ډېرو ښورولو سره حکومت ډاروي او د امریکا اداره دې ته مجبوروي  »فکر کاوۀ چې کسینجر  

وبه ډک بــېــړني گامونه اوچت کړي چې ورپسې به په خپله دوی په عامه انظارو کې تر بـېـرحمانه انتقاد  ــتـچې له لیون

ینه ماڼۍ  ـنې په لارې کې سپـباه پیاوړې کوله چې د امریکا د ملت د گټو د ساتـتـپه دې توگه کسینجر دا ان  «لاندې ونیسي.

 بل کړکــېــچ ننوځي.   رپ هددۀ له شتون پرته ناکامه شوې او هــېــواد له یوۀ کړکــېـچ

کیسینجر د چین او امریکا تر منځ د دوه اړخیزو اړیکو د خبرو په ترڅ کې له بیجینگ سره د شوروي پر وړاندې د گډ  

« هارولد براون »ضدیت پر بنسټ د امریکا ددفاع د وزیر  
وبلله. د کیسینجر په   «حماقت پالنه»مکیزونه او ځان کنجَونه    10

دانې وړاندې کول به روسان له زیچ حالت سره مخامخ کړي او ددې لپاره چې   باور د پوځي شطرنج په ډگر کې د چینایي

چې د چین پوځي وړتیا تس نس    ئروسان ځان له زیچ حالته خلاص کړي دوی ته یوازینۍ لار پر چین باندې اتومي برید د

ې ته په نغوتې وویل :  کـتـنـنـېـدلو پر مهال له براون سره خپلې  ـکړي. کیسینجر د چین له ولسي جمهوریته د بـېـرته راست

 
ز. کال د جنورۍ د مـٻـاشتې له پینځمې تر نهمې پورې د چین له ولسي جمهوریت څخه لیدنه  ۱۹۸۰د امریکا ددفاع وزیرهارولد براون د  ـ     10

 وکړه

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 
 

ما ورڅخه وپوښتل چې که روسان کوم اقدام وکړي آیا موږ دا معنوي او پوځي چمتو والی لرو چې له چین څخه دفاع »

وکړو؟ براون په ځواب کې وویل په داسې یوۀ حالت کې به امریکا مجبوره وي چې چین خپل برخلیک ته پرېـږدي. دا کار 

 « تاوان ورسوي. به د امریکا حیثیت او اعتبار ته نه جبیره کــېـدونکی

د شوروي اتحاد   »په هغو خبرو کې چې ایگون بار له کیسینجر سره درلودې څو ځله ئــې پر دغــۀ ټکي ټینگار وکړ چې  

کیسینجر په  «هغه مهال شونې ده چې همکاري موجوده وي. ئپر وړاندې هغه سیالي چې برژینسکي ورباندې پاک مین د

 دې باور وو چې ددې ټکي هــېـرول به د معقولو سیاسیتونو او د سولي د پای په معنی وي.  

د شولمن نظریات چې د ایگون بار په وینا د افغانستان د پــېــښې د مسببه عواملو په هکله ئــې روښانه شننه وړاندې کوله 

همدغــۀ دریځ ته نــېـږدې ول. شولمن په دې باور وو چې په لومړي سر کې د کارتر اداره په دې ملامته ده چې شوروي  

و، له شوروي څخه ئــې د خوځښت چاپـېـریال اخیستی وو نو له دې کبله هغه اتحاد ئــې په تنگې کړۍ کې راگیر کړی و 

 پرېکړه چې روسانو وکړه یوازینۍ پرېکړه وه چې ورته پاتې وه او وئــې کړل. 

 

 نور بیا 

 ایگون بار له امریکایانو سره د خپلو خبرو اترو پایله په دغو ټکیو راغونډوي : 

 

 

 ک لین  :قدرمنو لوستونکو! د ښاعلی رحمت آریا د آرشیف

